
REPUBLIKA E SHQIPËRISË

KOMISIONI QENDROR I ZGJEDHJEVE

V E N D I M

PËR 
CAKTIMIN  E DY QENDRAVE TË VOTIMIT NË NDËRTESA PRIVATE
 PËR ZGJEDHJET PËR ORGANET E QEVERISJES VENDORE 
TË DATËS 21 QERSHOR 2015
Komisioni Qendror i Zgjedhjeve, në mbledhjen e datës 09.06.2015, me pjesëmarrjen e: 

shqyrtoi çështjen me:

OBJEKT:
Caktimin e dy qendrave të votimit në ndërtesa private, për zgjedhjet për Organet e Qeverisjes Vendore të datës 21 Qershor 2015.

BAZË  LIGJORE: 
Neni 23, pika 1, germa "a", neni 93 , pikat 2 dhe 3, të ligjit Nr. 10019, datë 29.12.2008 “Kodi Zgjedhor i Republikës së Shqipërisë”, i ndryshuar, Udhëzimi i KQZ-së nr. 1, datë 12.12.2012 “Për mënyrën e ngritjes dhe caktimit të vendndodhjes së qendrave të votimit dhe përgatitjen e hartës së njësisë së qeverisjes vendore për zgjedhjet”.
Komisioni Qendror i Zgjedhjeve pasi shqyrtoi dokumentacionin e paraqitur si dhe dëgjoi diskutimet e të pranishmëve,

V Ë R E N: 
Kryetari i Njësisë së Qeverisjes Vendore, në bazë të përcaktimeve të nenit 62, pika 5 dhe pika 9, të Kodit Zgjedhor, ka detyrimin të caktojë dhe shpallë vendndodhjen e qendrave të votimit, dhe të njoftojë brenda 10 ditëve KQZ-në për vendndodhjen e QV-së, duke e shoqëruar njoftimin me informacionin e përcaktuar në Udhëzimin e KQZ-së Nr.1, datë 12.12.2012 “Për mënyrën e ngritjes dhe caktimit të vendndodhjes së qendrave të votimit dhe përgatitjen e hartës së njësisë së qeverisjes vendore për zgjedhjet”. 
 Kryetari i Njësisë së Qeverisjes Vendore,  Komuna Kolonjë, Lushnje me shkresë nr. 5275 prot., datë 22.05.2015, paraqet vendndodhjen e QV 2971 në ambjent privat, në ndryshim nga informacioni i dërguar me nr. 904 prot., datë 03.02.2015, ku vendndodhja e kësaj QV përcaktohej në ambient publik.  
Gjithashtu, edhe Kryetari i Komunës Ngraçan, Mallakastër në ndryshim nga informacioni i dërguar paraprakisht, me shkresë nr. 4827 prot., datë 16.05.2015,  përcakton vendndodhjen e QV 3246  në ambjent privat.  
PËR KËTO ARSYE
Bazuar në nenin 23, pika 1, germa "a",  nenin  93, pika 2, germa “a” dhe  pika 3, të ligjit Nr. 10019, datë 29.12.2008 “Kodi Zgjedhor i Republikës së Shqipërisë”, i ndryshuar, nenin 5 të Udhëzimit nr. 1, datë 12.12.2012 “Për mënyrën e ngritjes dhe caktimit të vendndodhjes së qendrave të votimit dhe përgatitjen e hartës së njësisë së qeverisjes vendore për zgjedhjet”, Komisioni Qendror i Zgjedhjeve,
                                            V E N D O S I :
1. Caktimin e vendndodhjes së qendrës së votimit nr. 3246, Komuna Ngraçan, në ambientin privat, Haziz Daka.

    Caktimin e vendndodhjes së qendrës së votimit nr. 2971, Komuna Kolonjë, në      
    ambjentin privat, Krenar Çuni.
2. Ky vendim hyn ne fuqi menjëherë.

